
ACTA TOANNIS PAULI PP. II

LITTERAE DECRETALES

quibus Servis Dei Marco a Krizevci, Stephano Pongracz, Melchiori Grodziecki

Sanctorum honores decernuntur.
IOANNES PAULUS PP. II

Ad perpetuam rei memoriam. — In amplo campo, quem ante nos Sanc-
torum communio aperit, Martyres, inde ab Ecclesiae principio, locum prin-
cipem tenuerunt. [i enim nobis cum Sancto Paulo itérant: « Quis nos sepa-
rabit a caritate Christi? Tribulatio an angustia an persecutio an fames an
nuditas an periculum an gladius?... Sed in his omnibus supervincimus per
eum, qui dilexit nos. Certus sum enim quia neque mors neque vita... neque
instantia neque futura... neque alia quaelibet creatura poterit nos separare
a caritate Dei, quae est in Christo Iesu Domino nostro» (Rom 8, 35.37-39).
Revera, quoniam ille pro nobis animam suam posuit, maiorem hac dilectio-
nem nemo habet, ut animam suam quis ponat pro eo et pro fratribus suis
(cfr I Io 3, 16; Io 15, 13)... «Martyrium igitur, quo discipulus Magistro pro
mundi salute mortem libere accipienti assimilatur eique in effusione sangui-
nis conformatur, ab Ecclesia eximium donum supremaque probatio caritatis
aestimatur » (CONC. OECUM. VAT. I, Const. dogm. Lumen gentium, n. 42).
Aliqui christiani ad hoc maximum testimonium perhibendum coram homi-
nibus semper vocabuntur ac praesertim in persecutionibus, quae numgquam
deerunt Ecclesiae (cfr ibid). lure in his martyribus strenuisque testibus
Beati Martyres annumerantur Marcus a Krizevei, Stephanus Pongracz et
Melchior Grodziecki qui, etsi ad gentes diversas pertinebant, eandem habe-

bant fidem et hac sustenti, etiam mortem coniuncti obierunt sibi inflictam
Cassoviae mense Septembri anno MDCXIX, nempe paulo post initum bellum
Triginta Annorum. Ex his canonicus Strigoniensis Marcus a Krizevci, post-
quam studia ecclesiastica Romae absolverat tamquam Collegii Germanici-
Hungarici atque Studiorum Universitatis Gregorianae discipulus, in terram
Slovacham venit a natali Croatia, ut alacre praestaret pastorale servitium
Ecclesiae propter sacerdotum penuriam laboranti difficultatibus. Bono Pa-
stori similis Marcus a Krizevcei suum in periculo non reliquit gregem, quem-
admodum mercennarius fecisset (cfr Jo 10, 11-15), sed in populi Dei mansit
ministerio, fulgidum praebens exemplum erga Christum suumque munus fi-
delitatis. Non minorem ostendit fortitudinem sacerdos Stephanus Pongracz,
Societatis lesu sodalis, anno mpLxxxm nobili Hungarica familia ortus, qui
sanguine fuso vitam conclusit omnino servitio Dei et fratrum consecratam.
A vicina Transilvania Stephanus, nitidi decursus profani exspectatione re-
licta, in plagas venit Slovachiae orientalis evangelium nuntiaturus. Casso-
viae, dum difficile apostolicum munus sibi concreditum explebat, Dominus
voluit promptam eius voluntatem et sacrificii spiritum remunerari, clara
eum martyrii palma donando. Sodalis Societatis Iesu fuit etiam Melchior
Grodziecki, familia natus natione Polonica anno MDLXXXIV, qui plures annos
ministerium sacerdotale Pragae explicaverat tamquam iuventutis educator.
Urbem relinquere astrictus cum aliis Societatis Iesu sodalibus ob exortum
Triginta Annorum bellum, Moraviam percucurrit atque Slovachiam et deni-
que Cassoviae se collocavit, ubi plenam suam Christo et fratrum servitio
deditam vitam per sanguinis effusionem confecit. Tres hi Evangelii animosi
testes tempore certaminis blanditiis et crudelissimis cruciatibus restiterunt
mortemque oppetiverunt ne fidem neque fidelitatem desererent erga Chri-
stum, eius Ecclesiam eumque, cui mandatum est commissum, ut sit illius
in terris Vicarius. Populus Dei semper horum trium Martyrum coluit me-
moriam sed, propter adversas temporum condiciones, eorum beatificationis
celebratio nonnisi anno Mcmv fieri potuit Pontifice Nostro Venerato Deces-
sore Sancto Pio X.

Post attentam inspectionem a Congregatione de Causis Sanctorum ef-
fectam de signis divinis eorum deprecationi tributis, Ipsi die x mensis Apri-
lis hoc anno mcmxcv Consistorium publicum celebravimus, quo confecto
Nostram significavimus voluntatem eorum canonizationem peragendi.

Missae ipso in ritu quam Cassoviae celebravimus, multis adstantibus
fratribus Nostris episcopis, sacerdotibus, necnon plurimis Christifidelibus,
auxilio Spiritus Sancti invocato, haec verba pronuntiavimus:

Ku cti NajsvitejSej a Nerozdielnej Trojice, na povznesenie katolickej
viery a vzrast krestanského zivota, mocou nasho Pana JeziSa Krista, své-
tych apostolov Petra a Pavla a Nasou, po predchaddzajuicom dlhom uvazo-
vani a Castom vzyvani Bozej pomoci, po vypocuti mienky mnohych nasich
bratov, tymto rozhodnutim vyhlasujeme blahoslavenych, Marka Krizina,
Melichara Grodzieckého a Stefana Pongricza za svitych a zapisujeme ich
do zoznamu svitych. Ustanovujeme, aby boli spolu s ostatnymi svitymi
nabozne uctievani v celej Cirkvi. V mene Otca i Syna & i Ducha Svétého.

R. Amen.

Consueta etiam habita de vita virtutibusque Martyrum, quos diximus,
oratione, eosdem sumus venerati ac summa cum religione primi invocavimus.

Datum Cassoviae, die 11 mensis Iulii, anno mcmxcv, Pontificatus Nostri
septimo decimo.

EGO IOANNES PAULUS 11
Catholicae Ecclesiae Episcopus

Eugenius Sevi, Protonot. Apost.

Loco ffl Plumbi
In Secret. Status tab., n. 375.675

LITTERAE APOSTOLICAE

Venerabili Servae Dei Mariae Bernardae Butler Beatorum honores decernuntur.
IOANNES PAULUS PP. II

Ad perpetuam rei memoriam. — « Ut quemadmodum suscitatus est
Christus a mortuis per gloriam Patris, ita et nos in novitate vitae ambule-
mus » (Rom 6, 4).

Christo conformata, Maria Bernarda Butler ambulavit digne Deo (cfr 1
Thess 2, 12), mundi percurrens vias ut diffunderet lucem Domini suscitati
Eiusque evangelii suamque operam navaret ad aedificationem Regni.

Quae quidem nata est in loco Auw intra fines Basileensis dioecesis in
Helvetia die xxvni mensis Maii anno MDCCCXLvII a coniugibus Henrico et
Catharina Butler, qui baptismalem ad fontem imposuerunt ei nomen Vere-
nam. Usque a pueritia dilexit Deum delicias ponens suas in Eucharistiae
adoratione, in oratione, in mortificatione inque actuosa participatione pa-
roeciali vitae, dum interea libenter iuvabat familiares in agrorum labore.

Anno MDCCCLXVH ingressa est Monasterium Mariae Auxiliatricis oppidi
Alsstitten, 1N qUO paucae sorores aetate provectae regulam Tertii Ordinis
Franciscalis et Statuta, a Decessore Nostro Urbano VIII probata, seque-
bantur. Sumpto nomine Maria Bernarda a Sacro Corde Mariae votisque
nuncupatis, ilico suis humanis dotibus religiosisque virtutibus ita eminuit
ut graviora in dies munera ei sint commissa. Antistita deinde electa,
monasterii renovationem prudenter incepit amovendo abusus et restituendo
observantiam Regulae. Perpetuam quoque eucharisticam adorationem insti-
tuit, unde spirituales uberrimi fructus evenerunt, inter quos plurimae voca-
tiones ad religiosam vitam. Sed Providentia Divina novum apostolatus
campum Dei Servae parabat.

Etenim, Episcopo Portus Veteris rogante, anno MDCCCLXXXVII, una cum
nonnullis monialibus se contulit in Aequatorianam Nationem ubi impensos
ac frugiferos labores suscepit in bonum praesertim pauperum eiusdem ter-
rae. Non defuerunt illi difficultates et aegritudines, quas Deo fisa humili et
forti animo sustulit. Rerum publicarum commutatio anno MDCCCXCV eam
impulit Aequatoriam relinquere suisque cum sodalibus Carthaginem in Co-
lumbia migrare; cuius Archiepiscopus decimo septimo transacto anno eius

Operam canonice probavit uti Congregationem Sororum Missionalium Fran-
ciscanum a Maria Auxiliatrice; quae, ipsa moderante, crevit et diffusa pror-
sus est diversa per loca, haud paulum conferens ad puerorum institutionem
et aegrotantium egenorumque curam.

Maria Bernarda, evangelizans fratres per misericordiae opera, altius introi-
vit in cognitionem et amorem Christi atque, fide, spe et caritate illuminata, ad
exemplum beatae Virginis Mariae, a se valde honoratae, ambulavit cum Deo
Eique se totam commisit Eiusque voluntatem in omnibus exsecuta est. Humi-
lis, piissima, pauper, patiens in adversis semperque sollicita de animarum salu-
te atque evangelica consilia potissimum prosecuta, haud parva sanctitatis reli-
quit exempla. Quam fidelem et exspectantem virginem caelestis Sponsus die
Xix mensis Maii anno McMxxiv ad aeternum convivium vocavit.

Cum enim etiam post eius mortem sanctitatis fama, qua vivens ditaba-
tur, perstaret, Archiepiscopus Carthaginensis in Columbia anno MCMXLIX
Beatificationis et Canonizationis causam iniit. Statutis iure expletis, Nos Ip-
si die xx1 mensis Decembris anno mcmxcr declaravimus Servam Dei théolo-
gales et cardinales virtutes iisque adnexas heroum in modum coluisse. Die
XXvI mensis Martii anno MCMXCIv Nobis coram evulgatum est decretum su-
per miraculo eiusdem Dei Servae intercessioni tributo, quod anno MCMLXVII
evenerat in Columbiana urbe Barranquilla. Quapropter statuimus ut Beati-
ficationis ritus Romae celebraretur die xxix mensis Octobris anno MCMXCV.

Hodie igitur in Patriarchali Basilica Vaticana Sancti Petri inter Missa-
rum sollemnia hanc protulimus formulam:

«Nos, vota Fratrum Nostrorum Volfgangi Haas, Episcopi Curiensis, Caroli
lIosephi Ruiseco Vieira, Archiepiscopi Carthaginensis in Columbia, Petri Mamie,
Episcopi Lausannensis, Genevensis et Friburgensis, necnon plurimorum alio-
rum Fratrum in episcopatu multorumque Christifidelium explentes, de Congre-
gationis de Causis Sanctorum consulto, Auctoritate Nostra Apostolica faculta-
tem facimus ut Venerabiles Servae Dei Maria Teresia Scherer, Maria Bernarda
Butler et Margarita Bays Beatarum nomine in posterum appellentur, earum-
que festum die ipsarum natali: Mariae Teresiae Scherer die decima sexta Iunii;
Mariae Bernardae Butler die decima nona Maii; et Margaritac Bays die vicesi-
ma septima Iunii in locis et modis iure statutis quotannis celebrari possit. In
Nomine Patris et Filii et Spiritus Sancti ».

Eximia haec Beata claras dedit religiosae pietatis operumque bonorum
testificationes, quae, animarum studio concitata, multos homines iuvit.
Exoptamus igitur salutifera Domini dona et Evangelii beneficia ut illi proli-
xe adipiscantur eiusdem exemplo sustentati et patrocinio.

Quae vero per has Litteras decrevimus nunc et in posterum rata esse
volumus, contrariis quibuslibet rebus minime obstantibus.

Datum Romae, apud Sanctum Petrum, sub anulo Piscatoris, die xxix
mensis Octobris anno McMmxcyv, Pontificatus Nostri duodevicesimo.

B ANGELUS card. SODANO

Secretarius Status

Loco ES Sigilli
In Secret. Status tab., n. 398.491

IT
Venerabili Servo Dei Danieli Comboni Beatorum honores decernuntur.
IOANNES PAULUS PP. II

Ad perpetuam rei memoriam. — « Euntes in mundum universum prae-
dicate evangelium omni creaturae... Illi autem profecti praedicaverunt ubi-
que» (Me 16, 15.20).

Apostolorum vestigia premens Venerabilis Servus Dei Daniel Comboni
mandato Domini Iesu fideliter obtemperavit et, pastorali caritate perfusus,
omnia reliquit et vitam impendit in Evangelium Afris gentibus tradendum,
quas magis quam seipsum dilexit, quibus summa cum largitate immania
tamen incommoda perferens inserviit, quasque praedicatione Verbi Dei et
suo virtutum testimonio sapienter excoluit. Hic intrepidus missionarius, qui
apostolico studio et iugi fidelitate erga Christum et Ecclesiam eminuit, in
pago vulgo Limone sul Garda, e€x dioecesi Brixiensi, die xv mensis Martii
anno MDCCCXXXI natus est a parentibus Aloisio Comboni et Dominica Pace,
qui, etsi pauperes terrenis opibus, religione tamen divites erant, quam vicis-
sim filio tradiderunt. Veronae in Institutum Servi Dei Nicolai Mazza est in-
gressus, ubi validam recepit institutionem et pro missionibus eo accensus
est amore ut septemdecim annos natus iure iurando promiserit se totam vi-
tam evangelizationi Mediae Africae, quae olim Nigriia appellabatur, esse
consecraturum. Apud Seminarium dioecesanum frugifere et assidue studia
explevit et die xxxi mensis Decembris anno MDCCCLIV presbyteratus ordine
est decoratus. Firmam servans promissionem, obtinuit ut Media Africa suae
spei suique ministerii apostolici ager fieret. Decessor Noster Pius IX Servo

Dei animum addidit ut tale propositum ad rem deduceret, ita adloquens:
« Labora pro Africa sicut bonus miles Christi ».

Pro certo habens hanc industriam copiam personarum et instrumento-
rum requirere, auxilium quaesivit a Christifidelibus Europae, et ipsemet
conditor exstitit duarum religiosarum Congregationum. Etenim, consentien-
te Episcopo Veronensi Domino Aloisio di Canossa, anno MmpcccLxvi condidit
Institutum pro Nigritiae Missionibus, cuius sodales in praesens appellantur
« Missionarii Comboniani Cordis Iesu» (M.C.C.L), et anno MpcccLxxn Insti-
tutum fundavit Sororum Missionariarum Piarum Matrum Nigritiae. Ad Sa-
cros Praesules participes Concilii Oecumenici Vaticani I, cui ipse qua theo-
logus Episcopi Veronensis interfuerat, pro Nigris Mediae Africae flagrantem
habuit rogatum. Anno mMpcccLxxum ab hac Apostolica Sede nominatus est
Pro-Vicarius Vicariatus Apostolici Mediae Africae, cuius sedes in urbe
Khartoum est posita, et anno MpcccLxxvi eiusdem Sedis Vicarius constitu-
tus est, cui titulus est additus Ecclesiac Claudiopolitanae. Firma corporis
affectione, ferventi zelo, forti animo acutoque ingenio pastorali praeditus,
indefessum se praebuit in humano christianoque cultu inter Afros promo-
vendo nec non in Regno Dei aedificando, pro quo innumera et gravia dis-
crimina, angustias, incommoda et angores alacriter oppetivit. Fulcrum stre-
nui sui apostolatus impensam posuit vitam spiritalem, quam, intime cum
Domino coniunctus, sive per orationem, sive per cultum ad Sanctissimam
Eucharistiam, ad Crucem Christi, ad Sacrum Cor Iesu nec non ad Redem-
ptoris Matrem sustentavit. Missionalis industria peraptum fuit illi instru-
mentum ad sanctitatis viam progrediendam. Fides, spes et caritas ita in eo
inflammatae et maturatae sunt ut Servus Dei, Boni Pastoris vestigia perse-
quens, seipsum pro aeterna sui gregis salute martyrio immolari cuperet.
Laude digna est eius sententia: « Aut Nigritia aut mors ». Etsi ille martyrii
palmam non obtinuit, eius tamen vita missionalis permanens ac iucunda
exstitit immolatio pro Dei gloria animarumque salute. Quinquaginta annos
natus, laboribus consumptus suique deditione pro Africae evangelizatione,
die x mensis Octobris anno MDCCCLXXXI aeternam attigit mansionem, sancti-
tatis fama circumdatus, quae magis in annos firmata est et diffusa.

Causa beatificationis et canonizationis a sacrorum Antistite Veronensi
anno MCMXXvIl est incohata. Nosmet Ipsi die xxvi mensis Martii anno
McMxClv declaravimus Episcopum et Servum Dei Danielem Comboni virtu-
tes théologales, cardinales eisque adnexas in heroum gradum exercuisse.
Postea, apud Congregationem de Causis Sanctorum examinata est cum exi-

tu quidem “positivo sanatio quaedam, in Brasilia anno MCMLXX habita et in-
tercessioni Servi Dei adscripta. Decretum super miraculo Nobis coram die
vi mensis Aprilis anno MCMXCV iuris publici est factum; tunc statuimus ut
beatificationis ritus Romae haberetur sequenti anno die xvn mensis Martii.

Hodie igitur in foro ad Vaticanam Sancti Petri Basilicam vergente inter
Missarum sollemnia hanc ediximus formulam:

Nos, vota Fratrum Nostrorum Gabrielis Zubeir Wako, Archiepiscopi
Khartumensis, et Benedicti Cocchi, Episcopi Parmensis, necnon plurimo-
rum aliorum Fratrum in Episcopatu multorumque christifidelium explen-
tes, de Congregationis de Causis Sanctorum consulto, Auctoritate Nostra
Apostolica facultatem facimus ut Venerabiles Servi Dei Daniel Comboni et
Guido Maria Conforti Beatorum nomine in posterum appellentur, eorumque
festum die ipsorum natali: Danielis Comboni die decima Octobris et Guido-
nis Mariae Conforti die quinta Novembris in locis et modis iure statutis
quotannis celebrari possit. In nomine Patris et Filii et Spiritus Sancti.

Quae autem his Litteris decrevimus nunc et posthac rata et firma volu-
mus esse, contrariis rebus minime obstantibus.

Datum Romae, apud Sanctum Petrum, sub anulo Piscatoris, die xvn
mensis Martii, anno McMXxcvl, Pontificatus Nostri duodevicesimi.

68 ANGELUS card. SODANO
Secretarius Status

Loco 83 Sigilli
In Secret. Status tab., n. 396.400

I11
Venerabili Dei Servae Mariae Raphaelae Cimatti Beatorum honores decernuntur.
IOANNES PAULUS PP. II

Ad perpetuam rei memoriam. — « Facti sumus parvuli in medio ve-
strum, tamquam si nutrix foveat filios suos, ita desiderantes vos, cupide
volebamus tradere vobis non solum evangelium Dei, sed etiam animas no-
stras, quoniam carissimi nobis facti estis » (I Thess 2, 7-8).

Dei Spiritus, qui liberaliter charismata dat ad Christi corpus aedifican-
dum, quod est Ecclesia, Venerabilis Dei Servae Mariae Raphaelae Cimatti
in corde flammam concitavit caritatis eique spiritalis matris donum erga

aegrotos elargitus est, quos eadem adamavit, solata est atque iis amanter
solliciteque inservivit, cotidie vitam suam illis tradendo.

Caritatis Christi humilis haec testis et munifica, in Italia orta est, in vi-
co quem Celle vocant in Faventino agro, die vi mensis Iunii anno MDCCCLXI,
ex lacobo Cimatti et Rosa Pasi, qui divitiis quidem carebant sed fide
abundabant, quam filiis transmiserunt, inter quos Venerabilis Dei Servus
annumeratur Vincentius Cimatti Societatis S. Francisci Salesii. Nomen ei
indiderunt Sanctae, sacro fonte aspersae, quod a pueritia spectabili devota-
que vita honestavit. Cum aetas concederet, paroeciale opus incohavit, chri-
stianam puellarum institutionem perite studioseque curando. Aliquantum
expectavit, ante quam se Domino dedicaret. Matri namque assidere debe-
bat, iam viduae ac sine adiumento. At Providentia, quae humiles pauperes-
que respicit, effecit ut anno mpcccLxxxix Dei Serva Congregationem Soro-
rum a Misericordia pro Infirmis ingrederetur. Romae tempus probationis et
novitiatum explevit atque vota temporalia anno MDCCCXCI nuncupavit, cum
nomen Sororis Mariae Raphaelae sibi imposuisset. In Valetudinariis Alatri-
no et Frusinatensi pharmacopolae adiutricem operam egit; anno MCMV per-
petua vota nuncupavit. Egregie posthac antistitae munus sustinuit religio-
sae familiae Frusinatensis et Alatrinae. Ubique erga vocationem missionem-
que absoluta fidelitate eminuit, Regulam servando et in Deum dilectionem,
precationem, sacrificium, humilitatem et aegrotos colendo, quos magna cum
caritate ac sollicitudine curabat, prae oculis Domini verba usque habens:
« Quamdiu fecistis uni de his fratribus meis minimis, mihi fecistis » (Mt 25,
40). Neque solummodo infirmorum de corpore fuit sollicita, sed eorum bo-
num persequens, Dei lumen in eorum animas transfundere contendit, atque
omnibus fuit mater, soror, amica, consiliatrix, usque ad serviendum et so-
landum amabiliter comiterque parata. Simili modo sorores, medicos, omnes
qui pro sanitate opus faciebant ac cunctos qui ad eam decurrebant, amavit
et iuvit. Anno MCMXL a munere sese abdicavit antistitae et in familia Ala-
trina mansit, ubi suarum bonum odorem virtutum effundere perrexit, mul-
tum temporis precationi et eucharisticae adorationi dicando. Altero univer-
sali saeviente bello, tametsi vetula et infirma valetudine, ad sauciatos mili-
tes curandos se dicavit atque effecit ne urbs pyrobolis quateretur. Meritis
onusta, pientissime, die xxni mensis [unii anno MCMXLV terrestre suum iter
complevit. Sanctitatis fama, qua vivens fruebatur, post eius mortem persti-
tit, ideo Episcopus Alatrinus anno mMcMLxn beatificationis canonizationisque
Causam incohavit. A iure praescriptis perfectis rebus, die vi mensis Iulii an-

no McMXciii declaravimus Dei Servam heroum in modum virtutes théologa-
les, cardinales iisque adnexas exercuisse. Apud Curiam interea Alatrinam,
annis MCMLXXXVII-MCMLXXXIX, canonica inquisitio de quadam pueri mira sa-
natione, quae anno MCMLXX evenerat eaque Matri Mariae Raphaelae inter-
cessioni adscribebatur, peracta est. Ad iuris normam primum res a medicis
pervestigata est, tum a Consultoribus Theologis et a Patribus Cardinalibus
Episcopisque Congregationis de Causis Sanctorum. Inquisitionibus feliciter
expletis, Nobis coram super miro prodiit Decretum die xv mensis Decem-
bris anno MCMXCIv. Statuimus igitur ut beatificationis ritus Romae celebra-
retur die XII mensis Maii anno MCMXCVI.

Hodie igitur, in foro ad Vaticanam Basilicam Sancti Petri spectante, in-
ter Missarum sollemnia hanc ediximus formulam: Nos, vota Fratrum No-
strorum Caroli Mariae Cardinalis Martini, Archiepiscopi Mediolanensis, Co-
smi Francisci Ruppi, Archiepiscopi Lycensis, Michaelis Cardinalis Giordano,
Archiepiscopi Neapolitani, Braulii Rodriguez Plaza, Episcopi Salmantini, et
Aloisii Belloli, Episcopi Anagnini-Alatrini, necnon plurimorum aliorum Fra-
trum in episcopatu multorumque christifidelium explentes, de Congregatio-
nis de Causis Sanctorum consulto, Auctoritate Nostra Apostolica facultatem
facimus ut Venerabiles Servi Dei Alfredus Hildefonsus Schuster, Philippus
Smaldone, lanuarius Maria Sarnelli, Candida Maria a lesu Cipitria y Ba-
rridla, Maria Raphaela Cimatti et Maria Antonia Bandrés y Elosegui Beato-
rum nomine in posterum appellentur eorumque festum die ipsorum natali:
Alfredi Hildefonsi Schuster die trigesima Augusti; Philippi Smaldone die
quarta Iunii; -lanuarii Mariae Sarnelli die trigesima Iunii; Candidae Mariae
a lesu Cipitria y Barridla die nona Augusti; Mariae Raphaelae Cimatti die
vicesima tertia Iunii et Mariae Antoniae Bandrés y Elosegui die vicesima
septima Aprilis in locis et modis iure statutis quotannis celebrari possit. In
nomine Patris et Filii et Spiritus Sancti.

Quae autem his Litteris decrevimus nunc et in posterum rata et firma
esse volumus, contrariis rebus minime obstantibus.

Datum Romae, apud S. Petrum, sub anulo Piscatoris, die xn mensis
Maii, anno McMxcvl, Pontificatus Nostri duodevicesimo.

83 ANGELUS card. SODANO

Secretarius Status

Loco ffi Sigilli
In Secret. Status tab., n. 396.361

v
In Republica Tadzikistaniae Nuntiatura Apostolica conditur.
IOANNES PAULUS PP. II

Ad perpetuam rei memoriam. — Quo firmiores reddantur magisque in
dies fiant frugiferac necessitudinis rationes inter hanc Apostolicam Sedem
et Rempublicam Tadzikistaniae hoc ipso die feliciter initae, simulque aptius
provideatur vitae atque regimini Ecclesiac eadem in Natione, Nobis perop-
portunum videtur illic Apostolicam Nuntiaturam condere. De communi igi-
tur utriusque partis voto, audita quoque Congregatione pro Gentium Evan-
gelizatione, summa Nostra potestate harumque Litterarum virtute in Repu-
blica Tadzikistaniae Nuntiaturam Apostolicam constituimus, factis omnibus
iuribus, privilegiis, honoribus, praerogativis et indultis, quae huiusmodi Le-
gationum, praesertim in territoriis sub iurisdictione memoratae Congregatio-
nis positis, propria sunt. Has denique Litteras, in forma Brevis maioris
expeditas, nunc et in posterum ratas esse volumus, contrariis quibuslibet
rebus non obstantibus.

Datum Romae, apud Sanctum Petrum, sub anulo Piscatoris, die xv
mensis Iunii, anno McMxcvl, Pontificatus Nostri duodevicesimo.

ES ANGELUS card. SODANO

Secretarius Status

Loco & Sigilli
In Secret. Status tab., n. 398.688

v
In Republica Turkmenistaniae Nuntiatura Apostolica conditur.
IOANNES PAULUS PP. II

Ad perpetuam rei memoriam. — Ad plenius confirmandas magisque in
dies frugiferas reddendas necessitudinis rationes, quae inter hanc Apostoli-
cam Sedem et Rempublicam Turkmenistaniae hoc ipso die feliciter sunt
initae, simulque ad aptius providendum vitae atque regimini Ecclesiae ea-
dem in Natione, Nobis peropportunum videtur illic Apostolicam Nuntiatu-

ram condere. De communi igitur utriusque partis voto, audita quoque Con-
gregatione pro Gentium Evangelizatione, summa Nostra potestate harum-
que Litterarum virtute in Republica Turkmenistaniae Nuntiaturam Aposto-
licam constituimus, factis omnibus iuribus, privilegiis, honoribus, praeroga-
tivis et indultis, quae huiusmodi Legationum, praesertim in territoriis sub
iurisdictione memoratae Congregationis positis, propria sunt. Has denique
Litteras, in forma Brevis maioris expeditas, nunc et in posterum ratas esse
volumus, contrariis quibuslibet rebus non obstantibus.

Datum Romae, apud Sanctum Petrum, sub anulo Piscatoris, die x men-
sis Tulii, anno Mcmxcvl, Pontificatus Nostri duodevicesimo.

SB ANGELUS card. SODANO
Secretarius Status

Loco 83 Sigilli
In Secret. Status tab., n. 398.689

VI

Sanctus Michael Archangelus Torontinae archidioecesis apud Deum caelestis Pa-

tronus confirmatur.
IOANNESPAULUSPP.il

Ad perpetuam rei memoriam. — Omni quidem tempore colere studuit
catholica Ecclesia et Michaelem Archangelum honorare consuevit, cui anno-
rum decursu complura sacra loca dicavit, quemque strenuum defensorem
putat et hominum spectabilem tutorem. Quapropter libenter postulatis ob-
secundare properamus Venerabilis Fratris Aloisii M. Ambrozic, Archiepisco-
pi Torontini, qui communia optata ac sententias recipiens, a Nobis postula-
vit ut Sanctus Michael Archangelus ipsius Sedis auctoritate Nostra caelestis
Patronus confirmaretur, ad normam Instructionis « de Calendariis particula-
ribus atque Officiorum et Missarum Propriis recognoscendis », n. 30. Nos
vero ad iuris praescripta omnia acta esse pro comperto habentes ac scientes
hanc rem fidei et pietatis incrementum prorsus afferre, admotis precibus li-
bentes volentesque concedimus. Itaque iis probatis quae statuit Congregatio
de Cultu Divino et Disciplina Sacramentorum, factis a Nobis olim facultati-
bus, placet Michaelem Archangelum Torontinae Archidioecesis esse haberi-
que apud Deum caelestem Patronum, omnibus concessis iuribus et privile-
giis, quae rubricae convenienter tribuunt et iuste concedunt, contrariis qui-
busvis non efficientibus rebus.

Datum Romae, Apud Sanctum Petrum, sub anulo Piscatoris, die xxix
mensis Septembris anno MCMXCVI, Pontificatus Nostri duodevicesimo.

& ANGELUS card. SODANO

Secretarius Status

Loco ffi Sigilli
In Secret. Status tab., n. 396.516

VII

Imago Nostrae Dominae « de Indejo » quae in ecclesia oppidi v.d. Las Fraguas

colitur, pretioso diademate redimitur.
IOANNES PAULUS PP. 11

Ad perpetuam rei memoriam. — « Dominus natus est ex Maria, humani
generis in se peccata suscipiens, remissionem tribuit omnium delictorum »
(S. Ambrosius, Expoesitio ev. sec. Lucam, VIII, 23). Idcirco Ecclesia magna
cum fiducia invocat intercessionem Immaculatae Virginis Mariae, praecipue
ut peccatorum veniam apud Filium divinum impetret.

Cum igitur Venerabilis Frater Franciscus Pérez Gonzalez, Episcopus Oxo-
mensis-Sorianus, Litteris die II mensis Tulii datis, communia vota cleri et Chri-
stifidelium excipiens, poposcerit ut Nostro nomine et auctoritate pretioso dia-
demate redimiri posset gratiosa imago Beatae Virginis Mariae quae sub titulo
Nostrae Dominae « de Indejo » in ecclesia oppidi v.d. Las Fraguas religiose coli-
tur, Nos huiusmodi piae petitioni libenti animo obsecundare volumus.

Ratis igitur plane habitis iis, quae Congregatio de Cultu Divino et Disci-
plina Sacramentorum, tributis a Nobis facultatibus, hac in re egit, Apostoli-
ca Nostra potestate petenti Praesuli concedimus ut supra dictae imagini
Nostro nomine et auctoritate sollemni modo pretiosam imponat coronam,
firma spe ducti fore ut populus illuc christianus, lactus XIV centenarium
dioecesis suae celebrans, per Mariam ad Iesum citius faciliusque adduci pos-
sit. Contrariis quibuslibet rebus non obstantibus.

Datum Romae, apud Sanctum Petrum, sub anulo Piscatoris, die xxx
mensis Septembris, anno MCMXCVL, Pontificatus Nostri duodevicesimo.

68 ANGELUS card. SODANO
Secretarius Status

VIII

Paroeciale templum et sanctuarium, Beatae Mariae Virgini dicatum, quod voca-
tur populari sermone « Our Lady of Victories », archidioecesis Melburnensis, ad

dignitatem Basilicae Minoris attollitur.
IOANNES PAULUS PP. II

Ad perpetuam rei memoriam. — Praestans templum istud cum catholi-
cae operae pietatisque fidelium documentum, tum potissimum ipsius Deces-
soris Nostri Pii X, clarae recordationis, curam et liberalitatem significat.
Quaedam ibidem ornamenta praeterea exstant resque ad cultum pulchre
explicandum necessariae. Signum quoque Mariae Virginis venustum asser-
vatur, ad quod fideles magna cum fiducia accedunt supernum adiumentum
petituri. Nos autem his spectatis rationibus, huius templi considerata quo-
dammodo antiquitate, Venerabilis Fratris Thomae Francisci Little, Archie-
piscopi Melburnensis, precibus concedere voluimus, qui tum suum signifi-
cans postulatum tum suorum fidelium, enixe efflagitavit ut paroeciale tem-
plum Beatae Mariae Virgini dicatum, quod « Our Lady of Victories » vo-
cant, in loco quem « Camberwell » appellant suae Archidioecesis situm, in
Basilicarum Minorum album referretur. Itaque ea quae statuit Congregatio de
Cultu Divino et Disciplina Sacramentorum comprobantes, factis a Nobis quon-
dam potestatibus, Apostolica usi auctoritate sacrum aedificium, de quo supra
est facta mentio, Basilicae Minoris dignitate hbnestamus, cunctis additis iuri-
bus et privilegiis, quae ad id genus templa pertinent. Serventur deinde quae
decretum iubet «de titulo Basilicae Minoris» die ix mensis Novembris, anno
MCMLXXXIX foras emissum, quibuslibet minime obsistentibus rebus.

Ecclesiae tandem Matrem plurima prece deprecamur, ut fideles cunctos
ipsa custodiat, soletur, suis beneficiis cumulet. Omnes pariter cohortamur
ut, renovatis propositis, spiritalem progressum, Virgine Maria bene iuvante,

persequantur.

Datum Romae, apud Sanctum Petrum, sub anulo Piscatoris, die xxx
mensis Septembris, ann® mMcMxcvl, Pontificatus Nostri duodevicesimo.

SS ANGELUS card. SODANO
Secretarius Status

In Secret. Status tab., n. 398 160

IX
Venerabili Servo Dei Petro Casani Beatorum honores decernuntur.
IOANNES PAULUS PP. II

Ad perpetuam rei memoriam. — « Beati pauperes spiritu, quoniam ipso-
rum est regnum caelorum » (Mt 5, 3): secundum hanc supremam evangeli-
cae perfectionis formam Venerabilis Servus Dei Petrus Casani totam vitam
gessit, quam per religiosam professionem Deo sacravit eamque in sacerdota-
li ministerio insumpsit, praesertim in utilitatem puerorum indigentium. Se-
paratio a mundo atque ab eius illecebris, quam ille iugiter servavit quam-
que externis quoque signis patefecit et praecipue per cognomen « Paupe-
rem » sibi inditum, effecit ut altissimum cum Deo coniunctionis gradum at-
tingeret, dum simul validissimam coluit spem in Providentia, altam dilectio-
nem erga Crucem et Virginem Mariam, atque ferventissimam erga proximum
caritatem. Servus Dei natus est die vim mensis Septembris anno MDLXXI
Lucae, e familia religiosis principiis imbuta. Post intempestivum matris obi-
tum, eximiis humanis propositis praeditus et studio ductus aliquid praeben-
di subsidii societati et Ecclesiae reformandis, anno MpXCIv vitam religiosam
amplexus est inter « Presbyteros Reformates Beatae Virginis Mariae », quo-
rum Institutum ante viginti annos a sancto loanne Leonardi conditum
erat. Inexhausto impellebatur studio ad perfectiores usque formas quaeren-
das, quibus Deo servire posset nec non in semetipso divina adimplere consilia.

« Tribuat mihi Dominus spiritum et lumen, ut eius voluntati obsequi
possim in omnibus quae Superiores mihi velint concredere »: hac quidem in-
spiratas cogitatione, mense lanuario anno MDCXIV novam et severiorem in-
cohavit vitae religiosaec experientiam inter sodales Scholarum Piarum, ac
deinde anno mpcxvi simul cum losepho Calasanctio, cuius vestigia perse-
quebatur, amore inflammatus « sanctae, summae et evangelicac Pauperta-
tis », apostolatui caritatis omnino se dedit ut Christo serviret in pueris indi-
gentibus « sive ad pietatem sive ad litteras » instituendis et educandis. Ora-
tio cardo exstitit ipsius spiritalitatis et apostolatus. Petrus omnia cum Deo
per orationem communicabat. Oratio in eo perenne fuit donum laudis Deo,
gratiarum actio, filialis fiducia, immo supplicatio, qua pro humana debilita-
te divinum implorabat auxilium. Praeterea oratio valido fuit illi praesidio
ad superanda discrimina quae, extremo eius vitae decurrente decennio, ope-
ri Calasanctiano minabantur. Scripsit enim: « Omni humana amissa exspec-

tatione, nihil aliud nisi divinum auxilium exspectamus, quod numquam
deest ei qui in Illo confidity. «Patientia et oratione plurima obtineri pos-
sunt »: haec sententia eius fuit firmissima persuasio, quoniam recte sentie-
bat « nullum aliud dari posse auxilium aut medicamen praeter orationem ».

Hanc transcendentiae profundaeque fidei mensuram prae oculis iugiter
habuit, in diversis apostolatus operibus ad Scholas Pias diffundendas varias
per urbes Italiae (Narniam, Genuam, Savonem, Messanam, Neapolim) et
per mediam Europam (Nikolsburgum, Straznitz - hodiernam Rempublicam
Cecam), ad eius usque transitum, qui die xvn mensis Octobris anno
MpcxLvil Romae apud domum sancti Pantaleonis factus est, cui ipse lose-
phus Calasanctius nonagenarius astitit. « Quiescamus et oremus », scriptum
legimus apud sepulcrum quo reliquiae conduntur in templo sancto Panta-
leoni dicato: idem nuntius est quem ille hominibus nostrae aectatis transmit-
tere pergit. Sanctitatis fama, quam Venerabilis Dei Servus vivens est adep-
tus, post eius obitum continuavit, quam ob rem Causa Beatificationis et
Canonizationis anno McMmv est incohata, atque die xxn mensis lanuarii anno
McMmxci Nobis coram Decretum prodiit de Servi Dei virtutibus heroum in
modum exercitis. Interea, servatis de iure servandis, inquisitio peracta est
de quadam mira patrata sanatione in oppido Szeged, in Hungaria, interces-
sioni eius adscripta. Eventu apud Congregationem de Causis Sanctorum fe-
liciter pervestigato, die xv mensis Decembris anno McMxcIv decretum super
miro evulgatum est. Quapropter statuimus ut beatificationis ritus Romae
ageretur die i mensis Octobris anno MCMXCV.

Hodie idcirco in foro ante Patriarchalem Basilicam Vaticanam, intra
Missarum sollemnia formulam hanc protulimus: Nos, vota Fratrum No-
strorum Antonii Angeli Algora Hernando, Episcopi Terulensis et Albarraci-
nensis, Francisci Alvarez Martinez, Archiepiscopi Toletani, lacobi David,
Episcopi Rupellensis, Raimundi Malla Call, Episcopi Ilerdensis, Camilli Car-
dinalis Ruini, Vicarii Nostri pro Romana dioecesi, Raphaelis Torija de la
Fuente, Episcopi Civitatis Regalensis, Augustini Garcia-Gaseo Vicente, Ar-
chiepiscopi Valentini, necnon plurimorum aliorum Fratrum in episcopatu
multorumque christifidelium explentes, de Congregationis de Causis Sanc-
torum consulto, auctoritate Nostra Apostolica facultatem facimus ut Vene-
rabiles Servi Dei Anselmus Polanco et Philippus Ripoll, Petrus Ruiz de los
Pafios y Angel et octo Socii, loannes Baptista Souzy et sexaginta tres So-
cii, Dionysius Pamplona et duodecim Socii, Petrus Casani, Carolus Erafa,
Fidelis Fuidio et Iesus Hita, Angela a Sancto loseph Lloret Marti et sede-

cim Sociae et Vincentius Vilar David Beatorum nomine in posterum appel-
lentur, eorumque festum: Anselmi Polanco et Philippi Ripoll die septima
Februarii; Petri Ruiz de los Pafios y Angel et octo Sociorum die vicesima
tertia Iulii; loannis Baptistae Souzy et sexaginta trium Sociorum die deci-
ma octava Augusti; Dionysii Pamplona et duodecim Sociorum die vicesima
secunda Septembris; Petri Casani die decima sexta Octobris; Caroli Erafa,
Fidelis Fuidio et Iesus Hita die decima octava Septembris; Angelae a Sanc-
to loseph Lloret Marti et sedecim Sociarum die vicesima Novembris; et
Vincentii Vilar David die decima quarta Februarii in locis et modis iure
statutis quotannis celebrari possit. In nomine Patris et Filii et Spiritus Sancti.

Quae autem his Litteris decrevimus nunc et posthac rata et firma volu-

mus esse, contrariis rebus minime obstantibus.

Datum Romae, apud Sanctum Petrum, sub anulo Piscatoris, die i men-
sis Octobris, anno McMXcv, Pontificatus Nostri septimo decimo.

68 ANGELUS card. SODANO

X

Venerabilibus Servis Dei Angelae a Sancto Ioseph Lloret Marti et XVI Sociis

martyribus Beatorum honores decernuntur.
IOANNES PAULUS PP. II

Ad perpetuam rei memoriam. — Ecclesia primo exsistentiae suae mil-
lennio ex martyrum cruore orta est: « Sanguis martyrum, semen christiano-
rumy» (Tert., 4pot, 50).

Quemadmodum elapsis saeculis evenit, ita quoque aetate nostra — ut
probe novimus — Ecclesia innumeros sanctos et beatos pluresque martyres
offerre pergit. Ipsa quidem, secundo exeunte millennio, rursus Ecclesia
Martyrum exhibetur. Persecutiones illatae in credentes — sacerdotes, reli-
giosos et laicos — mirum constituunt martyrum seminarium diversis in
mundi partibus.

«His temporibus canonizationes et beatificationes multiplicatae sunt:
hae vim vigoremque Ecclesiarum particularium significant, quae quidem

sunt multo plures hodie quam primis saeculis primoque millennio. Maximus
Christo tributus honor, tertio appetente millennio, afferet secum demonstra-
tiones: Redemptoris praesentiae per fidei, spei caritatisque fructus in tot
hominibus mulieribusque omnium gentium qui Christum in multiformi vi-
tae christianae vocatione sunt secuti» (loannes Paulus PP. II, Epistula
Apostolica Tertio millennio adveniente, n. 37).

Dum anno mcvmxxxvi Hispanica persecutio propter odium fidei grassaba-
tur, inter innumeras victimas, quae laetantes vitam Regi martyrum genero-
se obtulerunt, septemdecim adscribendae sunt Sorores « Congregationis Doc-
trinae Christianae » a Mislata, Valentiae. Vitam communem ducebant Chri-
sto servientes, diuturnum consecratae vitae martyrium subeuntes, gaudio-
sam nempe cuiusque diei fidelitatem servantes erga heroicitatem vitae tam
in contemplatione mysterii Christi quam in Ecclesiae famulatu. Hae sunt
nomina:

Angela a Sancto loseph Lloret Marti, antistita generalis; Maria a Suffra-
gio Orts Baldo; Maria a Monserrat Llimona Planas; Teresia a Santo loseph
Duart Roig; Elisabeth Ferrer Sabria; Maria ab Assumptione Mongoche
Horns; Maria Conceptio Marti Lacal; Maria Gratia de San Antonio; Cor le-
su Gomez Vives; Maria a Succursu Jiménez Baldovi; Maria Dolores Suris
Brusola; Ignatia a Sanctissimo Sacramento Pascual Pallardd; Maria a Rosa-
rio Calpe Ibafiez; Maria a Pace Lopez Garcia; Marcella a Sancto Thoma
Navarro; Amparo Rosat y Balasch; Maria a Calvario Romero Clariana.

Secundae Hispanicae Reipublicac adventante tempore et instante effre-
nata in Ecclesiam persecutione, omnes Sorores «Congregationis Doctrinae
Christianae » pertinentes ad communitatem in oppido Mislata commorantem
religiosum deposuerunt habitum, uti ceterae quoque religiosae primis men-
sibus fecerant; domum tamen non reliquerunt. Inita die xvin mensis Iulii
anno MCMXXXVI politica rerum eversione, vesperi sequentis diei earum ple-
raeque Valentiam se contulerunt ad locum quae pridem sedes erat Novitia-
tus Congregationis. Illic vita communitatis nullum huiusmodi incommodum
subiit, ita ut de more piae exercitationes fieri pergerent. Domus illa facta
est verus conventus, ubi cotidie 